Hanes mwrdwr creulon fu yn y deheudir, fel y cafodd pedwar o bobl eu lladd a llosgi’r tŷ a darnau o’u cyrff, ar Gonsêt y Capten Morgan.
1.
Pob Cymro clir, dowch yma, clywch,
Y newydd trwm i wrando trowch

Fel y bu yn y deau dir

Oer ddychryndod, clau nod clir,
Neu fwrdwr garw chwerw chwith,
Drwg sy o’r ddeutu yn plannu i’n plith.
2.

Yn sir Forgannwg, lwyddog le,
Yr oedd gŵr yn trin yn ymyl tre’
Dyddyn bychan, wiwlan waith,
Efo nith a morwyn, dygyn daith;
Y rhain mewn moddion cyfion cu
Oedd gydag efo i dendio ei dŷ.
3.

Yr oedd eisie gweithiwr arno fe,
Fe gadd un llon ddôi ato i’r lle;

Ar nos dydd Sul heb gweryl (gwn)
Fe ddaeth i annedd hafedd hwn

Ar feder gweithio er mwyn cael budd,
Y peth a fynne fo bob dydd.
4.

Ar fore dydd Llun, dygyn du,
Yr oedd teulu mwynion, lawnion lu,
O gymydogion ffyddlon ffydd,
Y rhain a goden’ cyn y dydd;
Cadw turnpike oedd eu swydd

O ran di-wad wellhad a llwydd.
5.

Pan gerdden’ allan, fwynlan fodd,
Yn nhŷ cymydog, rywiog rodd,
Gwelen’ ole modde mawr

A hynny ymhell cyn torri’r wawr;
Hwy ddychrynason’, lawnion lu,
Rhag ofn fod tân yn llosgi’r tŷ.
6.

Mynd ato yn nes a gweiddi am aed,
Cymydogion lawer yno gaed;
Hwy ddychrynason’ fawr a mân,
Y tŷ oedd wedi ei losgi’n lân

Heb hanes un o’r teulu maith

I wybod modde a dechre’r daith.
7.

Pan ddiffoddwyd yr holl wres

A chael ychwaneg yno yn nes,
Chwalu a wnaen’ yr ulw mân

Hyd at y ddaear liwgar lân;
Caen’ ddarn o gorffyn yr henwr cu

Ar ôl y daith yn yr ulw du.
8.

Yn yr entri caed ar lawr

Y pen a’r breichie, modde mawr,
Ac arno archollion dyfnion dwys,
Fe fuase yn diodde’ poene pwys;
Pwyse’r to a thop y tŷ
A guddiodd hyn o’r corffyn cu.
9.
A’r nith a gaed mewn gwely gwael

Dan y llosgfa, druan draul,
A’i brest a’i bronne yn llawn o waed

Heb eu llosgi ganddi a gaed

Yn llawn toriade, briwie a brad, 

Gole oer nych a galar nâd.
10.

Toriade cyllyll oedd hyd hon

Wedi llosgi y rest ond brest a bron;
Duw gadwase hyn drwy’r mwg,
Glaear drefn, ran goleuo’r drwg;
Wedi bod cyn hynny yn tywynnu yn tân

Yr oedd y corffyn gloywyn glân.
11.

Braich y forwyn yno gaed,
Alluog wedd, yn lliwie gwaed

Gwedi ei archolli’n greulon iawn

Gan anhrugaredd llwyredd llawn;
Yr oedd yno olygon trymion trist

I rai tan fedydd crefydd Crist.

12.

Ni chaed o’r gweithiwr, cynnwr’ cu,
Anwyla’ air teg, yn ulw’r tŷ
Ond ei forddwydydd, ufudd ŵr,
Dan friwie a nychdod, syndod siŵr;
Hyn o’i gorff a gaed ar lawr,
Brinna’ modd, dan brenie mawr.
13.

Ni ŵyr un dyn pa fodd y bu 

Neu faint o arian oedd yn y tŷ,
Neu faint a ddygwyd cyn y tân

O eiddo mawr neu eiddo mân;
Fe gafwyd tri gini ar ddeg

Yn aur melynion tirion teg.
14.

Yr oedd yno ddynion, eirwon wg,
Gwedi ymroi ac ymdroi mewn drwg;
Darne o’r cyrff yn arwydd caed,
Afrywiog wedd, yn friwie a gwaed;
Gwedi ymladd lladd y llu,
Enynne tân yn nen y tŷ.
15.

Mae’r gair yn llym mewn grym a gras

Mai drwg y ceidw’r diawl ei was;
Fe ddaw Satan â’r rhai a wnaeth

I fewn i’w ddalfa gyfa’ gaeth;
Ni chân nhw esmwythdra, mwyndra mawr,
I’r man y dôn’ un munud awr.
16.

Rhoed pob dyn cnawdol bydol byw

Eu gwaedd oer ddwys a’u gweddi ar Dduw

Rhag gwneud gweithredoedd o’r fath hyn

Rhag ofn i’r Iesu dalu yn dynn;
Lladd, lladrata, gyrfa gaeth,
Gwir dôn o’r nef, gwae’r dyn a wnaeth.

A’r gonset y Captain Morgan.

1.

Pob Cymro clîr dowch yma clowch

Y newydd trwm i wrando trowch

Fel y bu’n y Dehêu Dîr

Oer ddychryndod clau nôd clîr

Neu fwrdwr garw chwerw chwîth

Drŵg sŷ or ddeuty’n plannu in plîth

2.

Yn Sir Forgannwg lwyddog lê

Yr oedd gŵr yn trin yn ymyl Trê

Dyddyn bychan wiwlan waith

Efo Nith a morwyn dygn daith

Y rhain mewn moddion cyfion cû

Oedd gydag efo i dendio ei dŷ

3.

Yr oedd eisiau gweithiwr arno efe

Fe gâdd un llonn ddoe atto i’r lle

Ar nôs dŷdd Sûl heb gweryl gwnn

Fe ddaeth i annedd hafedd hwnn

Ar fedr gweithio er mwyn cael bûdd

Y peth a fynnai fo bob Dŷdd

4.

Ar forau dŷdd llun dygn du

Yr oedd teulu mwynion lownion lû

O gymydogion ffyddlon ffŷdd

Y rhain a goden cyn y dŷdd

Cadw TURNPIKE oedd eu swydd

O ran di wâd wellhâd a llwydd

5.

Pan gerddan allan fwynlan fodd

Yn Nŷ cymydog rowiog rôdd

Gwele’n olau moddau mawr

A hynny y mhell cyn torri’r wâwr

Hwy ddychrynason lownion lu

Rhag ofn fod tân yn llosgi’r tŷ

6.

Mynd atto y nês a gweiddi am âed

Cymydogion lawer yno gaed

Hwy ddychrynason fawr a mân

Y tŷ oedd wedi ei losgi’n lân

Heb hanes un o’r teulu maith

I wybod modde a dechre’r dâîth

7.

Pan ddiffoddwyd yr holl wrês

A chael y chwaneg yno’n nês

Chwalu a wnae’n yr ulw mân

Hyd at y Ddaear liwgar lân

Cae’n ddarn o gorphyn yr hên ŵr cu

Ar ol y daith yn yr ulw dû

8.

Yn yr Entri caed ar lawr

Y pen ar breichie modde mawr

Ag arno archollion dyfnion dwŷs

Fê fasê’n diodde poena pwŷs

Pwysau’r tô a thop y Tŷ

A guddiodd hyn o’r corphyn cu

9.

A’r Nith a gaed mewn gwelu gwael

Dan y llosgfa druan drael

Ai brest ai bronne yn llawn o wâed 

Heb ei llosgi ganddi a gaed

Yn llawn toriade briwie a brâd 

Gole oer nŷch a galar nâd

10.

Torriade Cyllill oedd hyd hon

Wedi llosgi y rest ond brest a bronn

Duw gadwase hyn drwy’r mŵg

Glaear drefn ran goleuo’r drŵg

Wedi bod cyn hynny’n twnu’n tân

Yr oedd y Corphyn gloywun glân

11.

Brâich y forwyn yno gaed

Alluog wedd yn lliwie gwaed

Gwedî archolli’n greulon iawn

Gan anhrugaredd llwyredd llawn

Yr oedd yno olygon trymion trist

I rai tan fedydd crefydd Crist.

12.

Ni chaed or gweithiwr cynnwr cu

Anwyla air têg yn ulw’r tŷ

Ond ei forddwydydd ufudd ŵr

Dan frîwîe a nychdod syndod siwr

Hyn oi Gorph a gaed ar laŵr

Brinna môdd dan brenie mawr

13.

Ni ŵyr un dŷn pa fodd a bu 

Neu faint o arian oedd yn y tŷ

Neu faint a ddygwyd cyn y tân

O eiddo mawr neu eiddo mân

Fe gafwyd tri Guinea ar ddêg

Yn aur melynion tirion têg

14.

Yr oedd yno ddynion eirwon ŵg

Gwedi ymroi ag ymdroi mewn drŵg

Darne or Cyrph yn arwydd caed

Afrowiog wedd yn friwie a gwaed

Gwedi ymladd llâdd y llû

Enynne tân yn Nenn y tŷ

15.

Mae’r gair yn llym mewn grym a grâs

Mae drwg y ceidw y Diawl i wâs

Fe ddaw Satân a rhai a wnaeth

I fewn i ddalfa gŷfa gaeth

Ni chae nhw esmwythdra mwyndra mawr

I’r mann y dôn un munud awr

16.

Rhoed pob dŷn cnawdol bydol byw

Eu gwaedd oer ddwŷs ei gweddi ar Dduw

Rhag gwneud gweithredoedd or fath hyn

Rhag ofn ir Iesu dalu yn dynn

Lladd lladratta gŷrfa gaeth

Gwir dôn or Nêf gwâe’r dŷn a wnaeth.

Hugh Jones Llangwm a’i Cant

Teitl yr wynebddalen

Hanes Mwrdwr creulon fu yn y Deheudir, fel y cafodd Pedŵar o bobl eu llâdd, a llosgi’r tŷ a darnau o’u Cyrph.

Y testun

Argraffwyd yn Nhrefriw gan Ddafydd Jones (fl. 1776–85). Gwelir y dyddiad 1779 mewn print ar yr wynebddalen. Ceir hysbyseb ‘Cysur mewn Adfyd’ yn yr un llyfryn.

